
Regulativ d’indemnisaziun per survetschs 
da baselgia dalla pleiv Tujetsch 

Art. 1 Validitad 

Quest regulativ normescha l’indemnisaziun per survetschs da baselgia dalla pleiv Tujetsch. 

Art. 2 Intent 

Da principi vegnan tuts survetschs da baselgia dalla pleiv exequi entras il plevon engaschau. 
Semuossa il cass ch’igl ei buca pusseivel d’exequir in survetsch entras il plevon engaschau, 
astgan plevons gidonters ni la gruppa survetsch divin dil plaid segidar. 

Art. 3 Cumpetenzas 

Il plan pils survetschs da baselgia vegn fixaus entras il secretariat ed il plevon responsabel. 
Suenter consultaziun e sclariment entras il plevon responsabel e la suprastonza dalla pleiv, 
sa in plevon gidonter vegnir engaschaus. 

Art. 4 Indemnisaziuns per plevons gidonters 

Ils plevons gidonters vegnan indemnisai sco suonda: 

✓ Messa cun priedi frs. 200.00 
✓ Survetschs divins dil plaid frs. 100.00 
✓ Nozzas cun priedi frs. 200.00 
✓ Sepulturas cun priedi frs. 200.00 
✓ Messas suplementaras cul medem priedi frs. 120.00 
✓ Battens frs. 100.00 

 
Spesas da viadi vegnan indemnisadas per kilometer tenor l’ordinaziun cantunala. 

Art. 5 Cass specials 

Persunas che han specials giavischs (sco per exempel spiritual preferiu) han da pagar las 
indemnisaziuns tenor art. 4. 
Il cassier incassescha l’indemnisaziun e reparta als responsabels pertuccai. 

Art. 6 Indemnisaziuns per persunas che pagan buca taglia en nossa pleiv 

Persunas che pagan buca taglia en nossa pleiv pagan las suandontas indemnisaziuns: 

Persunas burgheisas da Tujetsch ni carschidas si en Tujetsch ed oz sesentas ella bassa ein 
deliberadas da quellas taxas. Quei vala era per maridai ella bass nua che mo in partenari ei 
burgheis ni carschius si a Tujetsch. 

 
✓ Battens frs. 160.00 
✓ Nozzas frs. 350.00 
✓ Sepulturas frs. 500.00 
✓ Satrar urna senza survetsch divin frs. 100.00 

Il cassier incassescha l’indemnisaziun e reparta als responsabels pertuccai. 

Art. 7 Sepulturas da persunas ch’ein extradas dalla baselgia 

Per persunas extradas dalla baselgia e per las qualas la parentella giavischa ina sepultura, 
pagan ina indemnisaziun da  frs. 700.00. 
Il cassier incassescha l’indemnisaziun e reparta als responsabels pertuccai. 
 

Art. 8 Stipendis 

Per messas commemorativas vegnan incassai il suandonts stipendis: 
✓ Messas commemorativas frs. 20.00 

 
Mortoris: Per messa da sepultura, messa dil tierz e messa caudon vegn il spiritual buca 
indemnisaus supplementar. 

Art. 9 Cass dispiteivels 

En cass dispiteivel decida la suprastonza dalla pleiv Tujetsch las indemnisaziuns. 

Art. 10 Entrada en vigur 

Il regulativ d’indemnisaziun per survetsch da baselgia dalla pleiv da Tujetsch ei vegnius 
approbaus dalla suprastonza dalla pleiv Tujetsch, ils 11 d’avrel 2018 e passa en vigur 
retroactiv cun igl emprem da schaner 2018. 
 

Quest regulativ remplazza il regulativ d’indemnisaziun per survetschs da baselgia dallas 
pleivs da Medel, Mustér e Tujetsch digl onn 2005. 

